
শুনা, আত পৰে যেন বৃত্তান্ত মিলিলা॥১১॥

এহিমতে ভটিয়াই নদীত আসন্ত।

যৈতে ৰাত্ৰি হোৱে সবে তহিতে ৰহন্ত॥

বাসা সাজি ঠাই আৱতাই নিত্যাগত।

শঙ্কৰক ভোজন কৰান্ত প্ৰথমত॥১২॥

শঙ্কৰদেৱৰ শয্যা পাৰিলন্ত যেবে।

প্ৰতিদিন মাধৱে ভোজন কৰা তেবে॥

দিনেক মাধৱদেৱ আগে গৈয়া ৰৈলা।

শঙ্কৰদেৱক লাগি বাসা সাজি থৈলা॥১৩॥

আখা পাতি ঠাই আৱতাই পুনৰ্ব্বাৰ।

বাসা সাজি ঠাই আৱতাই আপোনাৰ॥

তভো আজি শঙ্কৰদেৱ যে নপাইলন্ত।

দেখিয়া মাধৱ ভাত ৰান্ধিবে গৈলন্ত॥১৪॥







-মাধৱদেৱৰ গুৰুভক্তি-






হেন ভাত থকবক কৰি উতলয়।

আসিয়া শঙ্কৰদেৱ পাইলা সি সময়॥

ন ৰাখিয়া নাৱ নদী ভটিয়াই যান্ত।

দেখিয়া মাধৱদেৱে মাত লগাইলন্ত॥১৫॥

বাসা সাজি ঠাই আৱতাই আখা পাতি।

আছোঁ ৰহিয়োক আসি কৈক যাও ৰাতি॥

শঙ্কৰে বোলন্ত ঐত ঠাই ভাল নাই।

মাধৱে বোলন্ত আতা ভাল এহি ঠাই॥১৬

ভাল নুহি বুলি যে শঙ্কৰ ন ৰহিলা।

